
COMPOSTELA INTEGRA
COMPOSTELA INTEGRA é un espazo de encontro virtual para profesionais de distintos ámbitos que están a traballar en rede con algún dos dispositivos da Área de Acción Social do Concello de Santiago de Compostela.


Constitúese como unha ferramenta de traballo interno entre os compoñentes das distintas redes e nunha ponte de comunicación cara o exterior, que pretende informar á cidadanía das accións que se están levando a cabo e que poden resultar de interese para a súa vida cotiá.

Nace para ser o punto de encontro de todos os colectivos e entidades que traballan na cidade e foi creada pola Concellería de Benestar Social do Concello de Santiago de Compostela en colaboración coas demais entidades que participan no proxecto.
Consideramos que o traballo en rede é a mellor forma de enfrontarnos aos problemas estruturais que se presentan no día a día. Esta óptica de traballo está consolidada dende hai anos en moitos ámbitos de Compostela. Nestes intres, apostamos por dar un paso cualitativo cara adiante... Trátase de utilizar as novas tecnoloxías, construíndo unha ferramenta informática específica que nos axude a manter vivo e, sobre todo, a visibilizar a intervención que de feito xa se está realizando, dándolle proxección cara o exterior.

Respéctanse así as formas de traballo en rede que xa se veñen dando, facendo un recoñecemento público das entidades participantes e dos profesionais que se atopan tras elas, agradecendo e evidenciando os seus esforzos que son os que verdadeiramente manteñen vivas estas estratexias de intervención.

Compostela Integra nace coa idea de rentabilizar ao máximo os nosos tempos de traballo, establecer vías de comunicación mais áxiles, permitir a maior flexibilidade e o aproveitamento dos recursos existentes, ... e, sobre todo, coa intención de reforzar a coordinación entre iguais, sen ningún tipo de xerarquización.

Os obxectivos da Web Integra son:

· Converter as novas tecnoloxías e as súas aplicacións nun instrumento de traballo conxunto entre os diferentes técnicos das entidades e organizacións participantes. 

· Xerar un marco de prevención, de participación e de intervención no seo da propia comunidade, como medio de dar resposta ás diferentes problemáticas sociais. 

· Facer do traballo en rede un motor que promova novas iniciativas que rentabilice recursos sen duplicidade dos mesmos. 

· Definir procedementos para a mellora da coordinación entre as entidades participantes. 

· Promover e reforzar a eficacia das accións levadas a cabo, aproximándoas á realidade social e á cidadanía.
A ferramenta estruturase en dous espazos diferenciados: a páxina web de acceso libre a todos os cidadáns e a intranet de uso exclusivo para os profesionais que forman parte de cada unha das redes.

A PÁXINA WEB da iniciativa ten a seguinte estrutura de contidos:

Portada

A portada conterá os seguintes elementos:

· Cabeceira gráfica identificativa da iniciativa.

· Breve texto de presentación da iniciativa.

· Espazo para a visualización de novas.

· Espazo para a visualización de eventos na axenda
A iniciativa: 

Información sobre a iniciativa de actuación conxunta das entidades que a integran.

Entidades

Información das entidades que conforman a iniciativa, con ficha detallada de cada unha coa seguinte información:

· Texto descritivo.

· Contacto da entidade e enlace a páxina propia si existe.

· Documentación relacionada.

· Ligazóns relacionadas.

Novas

Información sobre as accións da iniciativa e das entidades que a constitúen.

Axenda

Programación de eventos planificados pola iniciativa e entidades.
Contacto

Información de localización dos organismos xestores da iniciativa e formulario de contacto electrónico.

Ligazóns

Páxina de listado e acceso á webs de interese.

FERRAMENTA DE XESTIÓN INTERNA 

A ferramenta

A área privada é unha ferramenta web de comunicación e administración interna entre as entidades, na que os membros poden manter información actualizada sobre as súas actividades e programación.

Utilidades

Tratase dun espazo común no que establecer unha comunicación multidireccional continua, onde todas as entidades da iniciativa dean a coñecer as súas programacións e actividades, aportando material documental diverso, e dando a posibilidade de xerar foros de discusión vinculados a temas e actividades programadas.

A Intranet conta con varios entornos de traballo en función das necesidades de cada grupo.
A primeira das redes de traballo que forma parte de Compostela Integra é  a Rede de Inserción Sociolaboral. Está previsto que próximamente se incorporen outras redes á iniciativa.

Rede de Inserción Sociolaboral
Formada polas diferentes organizacións e entidades de iniciativa social da cidade que desenvolven un traballo vinculado á inserción social e laboral de colectivos en risco de exclusión social. 

Froito da inquedanza de compartir e buscar un espazo común, organízase unha primeira xuntanza en xuño do ano 2008, na que se propón a diferentes entidades a posibilidade de organizar un espazo de encontro para compartir actividades, aberto a todas as entidades que na cidade traballan no eido da inserción sociolaboral. O resultado positivo da iniciativa animounos a seguir traballando, procurando aunar intereses e expectativas de todas as entidades,  e perfilando diferentes iniciativas xurdidas dos nosos encontros. 

 A primeira delas foi a organización dunha xornada que baixo o título “Redes de Iniciativa Social”, reuniu o 11 de marzo de 2009 na cidade a representantes de diferentes experiencias xa en funcionamento no territorio nacional (Barcelona, Valencia, A Coruña...), que nos amosaron a súa experiencia, acertos e erros, e abriron un camiño a seguir pola nosa iniciativa.. 

Paralelamente, considerouse a necesidade dun espazo permanente de intercambio de información, espazo virtual que nos permitise manternos en contacto e compartir as nosas inquedanzas, proxectos, recursos e actividades de xeito áxil e constante. Esta ferramenta materializase coa creación desta web.
Entidades que forman parte da Rede de Inserción Sociolaboral:

1. Equipo de Inclusión Sociolaboral. Concellería de Benestar Social 

2. Unidade Técnica de Migracións e Inmigracións (UAMI). Concellería Benestar Social 

3. Unidade Municipal de Atención a Drogodependentes (UMAD). Concellería Benestar Social 

4. Concellería de Igualdade 

5. Cáritas Diocesana 

6. Cáritas Interparroquial 

7. COGAMI. Confederación Galega de Persoas con Discapacidade 

8. Cruz Vermella 

9. Down Compostela 

10. FADEMGA FEAPS GALICIA. Federación de Asociacións en Favor das Persoas con Discapacidade Intelectual de Galicia 

11. FAXPG. Federación de Asociacións de Persoas Xordas de Galicia 

12. FEAFES. Federación de Asociacións de Familiares e Persoas con Enfermidade Mental de Galicia 

13. FSC INSERTA. Asociación para o Emprego e a Formación de Persoas con Discapacidade 

14. Fundación Secretariado Xitano 

15. IGAXES 3. Instituto Galego de Xestión para o terceiro Sector 

16. Plataforma polo Emprego 

17. TP GALICIA. Asistencia e Investigación dos trastornos da personalidade.

